
Hari Bhajanam

ஹரிப⁴ஜநம்

ஶிவவிதி⁴வந்தி³த ஸத்யஸநாதந ஸுந்த³ரபாடவத்⁴ருவ
மம தாபமபாகுரு தே³வ ।
மம பாபமபாகுரு தே³வ ॥ த்⁴ருவபத³ம்॥

பு⁴ஜக³ஶயந ஹரே மத³நமோஹந ப⁴வப³ந்த⁴நக²ண்ட³நகாரீ ।
ஸுஜநதாரண கருணாகர கேஶவ காலியத³ர்பவிதா³ரீ ॥ 1॥

கமலநயந பத³பங்கஜஸுந்த³ர கௌஸ்துப⁴ரத்நஸுவேஶ ।
பு⁴வநஜநக மது⁴கைடப⁴மர்த³ந நந்த³கதா⁴ரிமஹேஶ ॥ 2॥

ஶங்க²சக்ரத⁴ர து³ஷ்டதை³த்யஹர ஸர்வலோகஹிதகாரீ ।
ஹே ஜக³தீ³ஶ்வர புரீபுரேஶ்வர மாத⁴வ விஶ்வவிஹாரீ ॥ 3॥

க³ருட³வாஹந கமலாவர வல்லபீ⁴ப்ராணப்ரியராதி⁴கேஶ ।
ராமமநோஹர ஜாநகீவல்லப⁴ வம்ஶீத⁴ர ஹ்ரு’த³யேஶ ॥ 4॥

தவ பத³சந்த³நக³ந்த⁴விலோபி⁴தமது⁴மயமலயவஸந்த: ।
கா³யதி பஞ்சமராகே³ண காசித³பூர்வகவிக்ரு’தகீ³தம் ॥ 5॥

ஹரிப⁴ஜநமிஹ மாநஸமந்தி³ரே கா³யதி நந்த:³ ப்ரமோத³ம் ।
காமயே யாத³வ கம்ஸநிஸூத³ந மா குரு மா குரு மந்த³ம் ॥ 6॥
இதி நந்த³ப்ரதீ³ப்தகுமாரவிரசிதம் ஹரிப⁴ஜநம் ஸமாப்தம் ।

